
	1.ՀՀ ֆինանսների նախարարություն

	07.11.2023թ.

	
	N 01/9-1/21769 -2023

	1. Նախագծով առաջարկվում է ՀՀ 2023թ-ի պետական բյուջեի «1004. Ոռոգման համակարգի առողջացում» ծրագրի՝
ա/ «31009. Օրվա կարգավորման ջրավազանների կառուցում և վերակառուցում» միջոցառման շուրջ 634.8 մլն դրամի՝ ՀՀ կառավարության ներքո առկա 487.8 մլն դրամ չբաշխված միջոցներից 187.8 մլն դրամ վերաբաշխել.
· 20.4 մլն դրամ՝ նույն ծրագրի մի շարք միջոցառումների շրջանակներում իրականացվող աշխատանքների՝ փորձագիտական դրական եզրակացություն ստացած նախագծանախահաշվային փաստաթղթերով նախատեսված աշխատանքների ծավալաթերթ-նախահաշվի ծավալների ավելացման ֆինանսավորմանը,
·  167.4 մլն դրամ՝ ջրօգտագործող ընկերությունների կողմից շահագործվող 197 (30 բաց և 167 փակ) ջրառի կետերը տվյալների առցանց փոխանցմամբ ջրահաշվիչ (ջրաչափիչ) սարքերով կահավորմանը,
բ/ «11011.  Զարգացման ֆրանսիական գործակալության աջակցությամբ իրականացվող ոռոգման ոլորտի ֆինանսական կայունության և ոռոգման կառավարման կարողությունների բարելավման դրամաշնորհային ծրագրի խորհրդատվություն և կառավարում»  միջոցառման գծով առկա 100.0 մլն դրամաշնորհային միջոցներից 55.5 մլն դրամը վերաբաշխել «1072» ծրագրի «11009. Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագրի ուղեկցող միջոցառման 3-րդ բաղադրիչ» միջոցառման շրջանակներում նախատեսված ջրային ոլորտը համակարգող պետական մարմինների, կազմակերպությունների ինստիտուցիոնալ կարողությունների բարձրացման խորհրդատվական ծառայությունների տրամադրման վճարման համար:
Այդ կապակցությամբ հայտնում ենք, որ.
1) ՀՀ կառավարության 29.12.2022թ. N 2111-Ն որոշմամբ սահմանվել է, որ գլխավոր կարգադրիչները պետական բյուջեի կատարման ընթացքում կարող են 2023թ-ի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.5 տոկոսը: Մինչդեռ ՀՀ տարածքային կառավարման և ենթակառուցվածքների նախարարության կողմից արդեն իսկ իրականացվել է 7.21 տոկոսի վերաբաշխումներ: Հետևաբար, Նախագծով առաջարկվող վերաբաշխումը հնարավոր չէ կատարել։










2) Նախագծով վերաբաշխվող «31009» միջոցառման հաստատված բյուջեն 06.11.2023թ-ի դրությամբ ունի ընդամենը 7 %, իսկ ճշտած բյուջեն՝ 16.6 % կատարողական (հաստատված 1.5 մլրդ դրամի դիմաց շուրջ 105.2 մլն դրամ կատարողական, հաստաված բյուջեն ճշտվել/նվազել է շուրջ 57.7 %-ով՝ շուրջ 634.8 մլն դրամ), ինչը թույլ է տալիս ենթադրել, որ նախատեսված միջոցառումը թերակատարվելու է և չեն ապահովվելու ՀՀ 2023թ. պետական բյուջեով հաստատված արդյունքային (կատարողական) ցուցանիշներն ու սահմանված նպատակները: Նկատի ունենալով, որ «Օրվա կարգավորման ջրավազանների կառուցում և վերակառուցում» միջոցառումը հանդիսանում է ՀՀ կառավարության 2021-2026թթ. ծրագրով նախատեսված առաջնահերթ իրականացման ենթակա միջոցառում, անհրաժեշտ է Նախագծի տեղեկանք հիմնավորման մեջ բացահայտել թերակատարման պատճառները և հետագա իրականացման ընթացքը: Միաժամանակ, հիմք ընդունելով ՀՀ վարչապետի  09.10.2023թ-ի N 02/16.4/34545-2023 հանձնարարականը, առաջարկում ենք գնահատել միջոցառման գծով անհրաժեշտ կարիքները և ազատ միջոցները վերաբաշխել ՀՀ կառավարության պահուստային ֆոնդ: 
3) Նախագծով առաջարկվում է 20.4 մլն դրամ հատկացնել թվով 3 օբյեկտների նախագծանախահաշվային փաստաթղթերով նախատեսված աշխատանքների ճշգրտման արդյունքում փոփոխված ծավալաթերթ-նախահաշվի աշխատանքների վճարման համար: Նշված լրացուցիչ ֆինանսական պահանջից 13.6 մլն դրամը նախատեսվում է թվով 2 օբյեկտների (9.5 մլն դրամ և 4.1 մլն դրամ) վերականգնման աշխատանքներում նախագծային լուծումների փոփոխության արդյունքում առաջացած լրացուցիչ ծախսերին: Նշվածով պայմանավորված հայտնում ենք, որ անհրաժեշտ է Նախագծին կից ներկայացնել լրացուցիչ աշխատանքների փորձագիտական դրական եզրակացությունները, ինչը հանդիսանում է ՀՀ կառավարության 19.03.2015թ-ի N 596-Ն որոշման 1-ին կետի 1-ին ենթակետով հաստատված կարգի 108-րդ կետի պահանջ:
Դրա հետ մեկտեղ, պարզաբանման անհրաժեշտություն ունի այն հանգամանքը, թե ինչ օրենսդրական կարգավորումների համաձայն է «Արմաշ» ջրհան կայանի ճնշումային խողովակաշարի Սուրենավան համայնքում III գոտու ձախ հեռացնող ջրատարի վերականգնման աշխատանքների՝ դեռևս 2018թ-ին ձեռք բերված նախագծանախահաշվային փաստաթղթերն առանց վերանախագծման ներկայացվել նոր փորձագիտական եզրակացության կամ արդյոք օրենսդրական կարգավորումները թույլ են տալիս փորձագիտական եզրակացություն տրամադրող ընկերությանը տալ դրական եզրակացություն 5 տարվա վաղեմության նախագծային փաստաթղթերին (նկատի ունենալով նորմատիվատեխնիկական պահանջների, ինժեներաերկրաբանական վիճակի կամ այլ հնարավոր փոփոխություններն ու նոր իրավիճակները):  

4) Նախագծի տեղեկանք հիմնավորման համաձայն՝ «ԲԵՐԴՇԻՆ» ՍՊԸ-ի հետ 14.07.2022թ-ին կնքված ՋԿ-ՀԲՄԱՇՁԲ-22/8-Ա-1 պայմանագրով նախատեսված շինարարական աշխատանքների նախագծային փաստաթղթերում 6.8 մլն դրամի փոփոխություններ կատարելու անհրաժեշտությունը պայմանավորված է այն հանգամանքով, որ աշխատանքների կատարման ընթացքում բացահայտվել է, որ պայմանագրի ծավալաթերթ-նախահաշվով նախատեսված գաբիոնի համար անհրաժեշտ քարերն առկա են համայնքից ոչ թե 5, այլ 10 կմ հեռավորության վրա: Նախագծող կազմակերպության կողմից նախագծային փաստաթղթերը կազմվել են Նարեկի համայնքապետարանի կողմից տրված տեղեկանքի համաձայն, ըստ որի գաբիոնային աշխատանքների համար նախատեսված քարերը գտնվում են համայնքից 5 կմ հեռավորության վրա: 
	Այս կապակցությամբ գտնում ենք, որ եթե քաղաքաշինական բնագավառը կարգավորող իրավական ակտերի համաձայն նախագծող կազմակերպությունը կարող է նախագիծը մշակելիս հիմք ընդունել տարբեր անձանց կողմից տրամադրվող տեղեկատվությունը, ապա առաջարկություններ չկան: Հակառակ դեպքում գտնում ենք, որ նախագծող կազմակերպության նկատմամբ անհրաժեշտ է կիրառել պայմանագրով նախատեսված պատասխանատվության միջոցներ, քանի որ վերջինիս կողմից ոչ հավաստի տվյալներ օգտագործելու արդյունքում շինարարական աշխատանքների արժեքն ավելանում է 6.8 մլն դրամով։
	Միաժամանակ, Նախագծի տեղեկանք հիմնավորման մեջ նշվում է, որ 75.9 մլն դրամ պայմանագրի ծավալաթերթ-նախահաշվով նախատեսված աշխատանքները պակասեցվում են 4.4 մլն դրամով և ավելացվում 11.2 մլն դրամով (տարբերությունը 6.8 մլն դրամ): Այս պարագայում անհրաժեշտ է բացահայտել, թե ինչ փոփոխությունների հետ է կապված նվազեցումը: Եթե դրանցում առկա են վերականգնման աշխատանքների նախագծային լուծումներին վերաբերղ փոփոխություններ, ապա անհրաժեշտ է փոփոխությունների մասով ներկայացնել փորձագիտական դրական եզրակացությունը (ՀՀ կառավարության 19.03.2015թ-ի N 596-Ն որոշման 1-ին կետի 1-ին ենթակետով հաստատված կարգի 108-րդ կետի պահանջ):
	

































Ընդունվել է ի գիտություն։
Որոշման ընդունման անհրաժեշտությունը պայմանավորված է ոռոգման ոլորտում առաջացած շատ շտապ և անհետաձգելի խնդիրների լուծման անհրաժեշտությամբ, մասնավորապես. 2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի (ՀՕ-316-Ն) ՀՀ օրենքի` ՀՕ-316-Ն (այսուհետ՝ Օրենք) 23-րդ հոդվածի համաձայն՝ Ջրային օրենսգրքի 37-րդ հոդվածը լրացվել է հետևյալ բովանդակությամբ՝ «Ջրօգտագործման և էկոլոգիական թողքի փաստացի չափաքանակները հաշվառելու համար Ջրային ռեսուրսների կառավարման և պահպանության մարմնի կողմից, սույն օրենսգրքի 32-րդ հոդվածի 3-րդ մասի 8-րդ կետի համաձայն, ջրօգտագործման թույլտվության մեջ ամրագրվում է տվյալների առցանց փոխանցմամբ ջրահաշվիչ (ջրաչափիչ) սարքեր տեղադրելու պահանջը (բացառությամբ կրկնակի (երկրորդային) ջրօգտագործման դեպքի)։», իսկ Օրենքի 40-րդ հոդվածի 2-րդ մասով վերը նշված պահանջի վերջնաժամկետ է սահմանվել մինչև 2024 թվականի հունվարի 1-ը,

30 ՕԿՋ-երից 18-ի համար առկա են դրական փորձագիտական եզրակացությունները և համալիր փորձաքննության նախապատրաստական փուլում են, 6-ի համար նախագծանախահաշվային փաստաթղթերը, համաձայն փորձագիտական եզրակացության, ենթակա են լրամշակման, մնացած 6–ի մասով փորձաքննությունը ընթացքի մեջ է։ Համալիր փորձաքննության ավարտից հետո կմեկնարկի շինարարական աշխատանքների մրցութային գործընթացը։ Հաշվի առնելով վերը նշվածը՝ առաջիկայում կգնահատվեն միջոցառման գծով անհրաժեշտ կարիքները և կներկայացվի համապատասխան առաջարկ։











Ընդունվել է։
Սույն նախագծով հատկացվող գումարները կվճարվեն փորձագիտական եզրակացություն տվող կազմակերպության կողմից համապատասխան փոփոխությունների հաստատումից հետո։




























Ընդունվել է։
Նախագիծը լրամշակվել է. նշված օբյեկտը հանվել է նախագծից, քանի որ անհրաժեշտ գումարի պահանջը ժամանակավրեպ է։
































	     2.Նախագծին կից հիմնավորման համաձայն՝ նախատեսվում է 17.08.2022թ-ին Ֆլորա Էներջի» ՍՊԸ-ի հետ կնքված  ՋԿ-ՀԲՄԱՇՁԲ-22/10-Ա և 14.07.2022թ-ին Բերդշին» ՍՊԸ-ի հետ կնքված ՋԿ-ՀԲՄԱՇՁԲ-22/8-Ա-1 պայմանագրերում կատարել աշխատանքների ծավալների ավելացում պայմանագրի ընդհանուր գնի մինչև տաս տոկոսի չափով:
ՀՀ կառավարության 04.05.2017թ. N 526-Ն որոշմամբ հաստատված կարգի 56-րդ կետի 2-րդ ենթակետի համաձայն՝ պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում:
Ելնելով վերոգրյալից հայտնում ենք, որ եթե վերոնշյալ պայմանագրերով նախատեսված աշխատանքների կատարման ժամկետները լրացել են, ապա անհրաժեշտ է Նախագծի 2-րդ կետում բացառություն սահմանել նաև ՀՀ կառավարության 04.05.2017թ. N 526-Ն որոշմամբ հաստատված կարգի 56-րդ կետի 2-րդ ենթակետի 2-րդ նախադասության պահանջների նկատմամբ:
	Ընդունվել է։
Նախագծում կատաարվել է լրամշակում:


	        3.Նախագծի 2-րդ կետի 1-ին ենթակետով նախատեսվում է թույլատրել պատվիրատուին 14.07.2022թ-ին Բերդշին» ՍՊԸ-ի նկատմամբ չկիրառել ՋԿ-ՀԲՄԱՇՁԲ-22/8-Ա-1 պայմանագրով սահմանված տույժերն և տուգանքները:
Հաշվի առնելով վերը նշվածը և նկատի ունենալով, որ գնումների մասին օրենսդրության համաձայն պայմանագրի կառավարումն իրականացնում է պատվիրատուն, ապա կապալառուի նկատմամբ տույժերի և տուգանքների հաշվարկման կամ չհաշվարկման հարցը պետք է որոշվի պատվիրատուի կողմից՝ հիմք ընդունելով պայմանագրով դրանց կիրառման համար նախատեսված պայմանները:
Ելնելով վերոգրյալից հայտնում ենք, որ անհրաժեշտ է խմբագրել Նախագիծը և Նախագծի 2-րդ կետի 1-ին ենթակետից, որպես ավելորդ դրույթ, հանել ինչպես նաև պայմանագրով սահմանված տույժերը և տուգանքները ներելու վերաբերյալ» բառերը:
	Ընդունվել է։
Նախագծում կատարվել է լրամշակում, պարզաբանումը ներկայացված է 1-ին կետի 4-րդ ենթակետում:


	2.ՀՀ արդարադատության նախարարություն

	20.11.2023թ.

